
Bouxvunz haenx raen de ngeizlaengx, couh
naeuz: “Danghnaeuz mwngz yaek dozninz, cawzliux
gou gizneix, giz ceiq gyawj couh dwg aen mbanj dah
doignaj, heuhguh Luzhoz Cunh. Mwngz aeu byaij 15
faen cung, daengz sokruz lajneix, caiq riengz dwk
henz dah byaij 20 faen cung, miz aen sok ndeu,
bouxruzdoh gaenq mbouj youq, hoeng ruzdoh lij
youq, mwngz rox doh ruz couh ndaej gag doh
gvagbae. Hoeng miz di ndeu, danghnaeuz mwngz
sawqmwh raen gyaeuj ruz miz boux lwgnyez seiq haj
bi ndeu naengh dwk, ndwn maenh, ciengeiz gaej
leixlangh de, haenx dwg fangzraemx, gizsaed hix
couh dwg duzlingz ndaw raemx biengbaenz, mbouj

gyoengqde,
gyoengqde lizhai raemx couh mbouj ak, hoeng

miz vunz beij gou engq liujgaij
danghnaeuz mwngz deng gyoengqde dazyinx daengz
ndaw raemx, cib boux mwngz cungj dingj mbouj
ndaej de duz ndeu-+---- 7

Cau Wjgwz dingq le gij vah de, lumjnaeuz gij
vah haenx dwg daj aenbiengz wnq daeuj nei. De
coengzlaiz mbouj baenzneix diuqgaz: Youq giz
gapgyaiq song aen seiqgyaiq, mbouj ndaej mbouj
ndoj youq ndaw lingh aen ndangfaenh ndeu, bae
dozninz youq boux vunz mbouj roxnaj ndeu, cij dwg
vihliux yaek rox gij saeh lauheiq mbouj rox lij engq
ndei.

Ngeih

Mbwn gaenq laep lo, ronghndwen lij caengz
hwnjdaeuj, bouxvunz haenx heuh Cau Wjgwz
naengh roengzdaeuj, swhgeij baengh luzfeiz log
rongh ciuq dwk, guh gij hong ndaw fwngz. De dawz
dong lwgsae lauz hwnjdaeuj haenx swiqgswiq, raix
roengz ndaw rek coemh raemx haenx cawj yaep
ndeu, raix ok, aeu fagcuiz iq dub byoengq, noh
caeuq byuk faen ok, caiq gip noh lwgsae hwnj gwnz
heng bae faeg soiq.

Mbwn fuemx gaenq mizdi liengz, Cau Wjgwz
hop ndaet geu buhcunghlaeuj bonjfaenh, buh-
cunghlaeuj ciubaiz mizmingz lumh hwnjdaeuj gig
ndei hawj de youq henz seiqgyaiq loq roxnyinh
raeujrub caeuq sim’onj. De mizdi doengzcingz
bouxvunz dangqnaj nienzgeij caeuq swhgeij ca
mbouj lai hoeng lij nyaengqnyat neix. Daj 2003
nienz hwnj, vwnzva swyez danhvei hainduj laebdaeb
cienjci, “bouxlaux yungh banhfap laux, bouxcoz
yungh banhfap moq”, de roxnyinh swhgeij dwg
caijsoq ndei, youq seizcoz, seiz ceiq habcik deng vut
deuz, gvaq mboengq saedceij swyouz cwxcaih ndeu,
gvaqglaeng youh youq seiz habcik ndaej haeujbien,
ganj hwnj ban ci doeklaeng banhleix ndaw dijci
doiqyouh.

“Cungj ciengx gijmaz bya la?” Aenvih ciknieb
sibgvenq, Cau Wjgwz caeuq bouxvunz haenx mbouj
miz vah cix ra va gangjgoj.

“Bineix mbwnrengx, daemz youh baenzneix iq,

ndaej ciengx gijmaz bya aen daemz neix cujyau
dwg aeu daeuj ciengx Iwgsae.”

“Lwgsae dwg aeu daeuj gueng bit luba, neix
mbouj dwg lij caengz cawj cug ma?”

“Byongh ndip byongh cug, duzbit gwn le maj
ndaej engq vaiq.” Bouxciengxbit gangj dwk, dawz
baenz gaem nohsae soiq vanq roengz ndaw riengh bit
bae, bang bit ciengj gwn haenx swenjsasa.

“Geij lai ndwen ndaej gai buek ndeu?”

“Mbouj gai, aeu daeuj guh ngaeuh.”

“Ngaeuh?” Cau Wjgwz siengj hwnj haxbaenz
gwnz roen raen haenx, gizlawz miz gijmaz ndoeng—
faex, gizlawz youh miz gijmaz nyaen.

Bouxciengxbit lumjnaeuz youq ndaw amq yawj
raen gij biujcingz de, riu naeuz: “Seizneix cix mbouj
miz gijmaz nyaen, aen cangj neix gaxgonq dwg youq
gwnz ndoi fwz guh hwnjdaeuj, ngamq guh cangj seiz,

miz vunz raen gvaq duznuem mbouj gvaq gij bit
gou cix mbouj dwg aeu daeuj gaeb nuem bw.”

Cau Wijgwz riu naeuz: “Baenzneix gizneix lij
miz gijmaz nyaen?”

’

“Miz, haith vunz lij mbouj noix ne.’
Bouxciengxbit hai aen daeng’ wngqgaep, daeng
rongh youq gwnz naj de louz roengz song aen lwgda
laegluemx.

Swnh mwh de bae ranzdajcawj guh hong, Cau
Wjgwz yawj seighenz rug. Duzmeuz hau hung ndeu
youq goxlox ietnonx, hainduj cingsaenz gvaekgvaek.
Aen ranz iqget, hoeng lij suenq caezcingj. Song gienh
doenghyiengh youq goxlox ing haenx, yinxhwnj de
haeujsim. De byaij gvagbae, dwg gebdiet hung
caeuq doengzsiu.

Baihrog gebdiet caeuq gaiq geb nou doxlumj,
hoeng lai hung haujlai. Gaiqdiet giz doxhab raehrwd
migmyanmyan, youq ndaw rongh henjgywg lij
lwenqda.

Doengzsiu wnggai dwg gag guh, Cau Wjgwz bae
dieghya bien’ gyae soucomz swhliu seiz, gaenq youq
ranz ndaw bya raen gvaq cungj hongdawz
doengzlumj. Aenvih dwg gag guh, nyingz bae gizsaed
gig gyawj, vilig hix mbouj ndaej dai vunz, cujyau cij
dwg yinxhwnj haeplau, yungh daeuj hen ndang.

“Dieg doekfwz di, hix mbouj miz gijmaz ndei
ewn, couh dangq dwg dienz dungx imq ba.”
Bouxciengxbit dawz doxgaiq haeuj ndaw rug bae,
ngaiz oemq nohlab byaekheu, lij miz ndoengj ceh
bohloz cawj cug ndeu. Ceh bohloz cawj cug le gwn
mboengmbwt, feihdauh mizdi lumj lwgbiek.

“Cenz Gyahyouj lij youq gizhaenx youq seiz,
couh haengj caeuq gou gwn saek song cenj laeuj”,
bouxciengxbit ndingq laeuj le, yiengq Cau Wjgwz
yaengx le yaengx cenj laeuj, “laeuj haeuxyangz gag
oemq, gwn cenj ndeu?”

Cau Wijgwz ngauzngauz gyaeuj, naeuz: Gou
caeuq de, hix miz cibgeij bi mbouj raen lo, de
seizneix baenzlawzyiengh la?”

Bouxciengxbit mbit duzdoem dwk haeuj bak
bae, nyaij dwk yiengj biba: “De buen daengz
yienhsingz bae lo, gij doxgaiq gaeuq camhseiz buen

mbouj bae haenx geiqcuengq youq gou gizneix
mboujgvaq doeklaeng de hix itcig mbouj dawz bae;
seizneix de saedceij hix haemq ndei ba,
cienzdoiqyouh cienj daengz sebauj bae ndaej fat
daengz fwngz lo, ceignoix gwnndoet mbouj miz maz
vwndiz.”

“Ranz de seizneix baenzlawzyiengh la?”

“Lij ndaej baenzlawzyiengh, bide youh mbouj
miz saek boux lwg, mehyah youh----- o, mwngz lij
mbouj rox ba, mehyah de bide ok gienh saeh

geizheih ndeu, nauh ndaej gig haeng------ 7 (2)



